
КОМИ РЕСПУБЛИКАЛÖН ОЛАНПАС
Гражданалы, кодъяс прöстмöны уджалысь лыд либö штат чинтöм вöсна Коми Республикаын из шом промышленносьт организацияясын, кöні 2007 воын заводитöма мынтысьны вермытöмлун (банкротство) кузя удж, социальнöй отсöг йылысь 
Примитöма Коми Республикаса

Государственнöй Сöветöн                                                2007 вося июнь 21 лунö
Тайö Оланпасыс урчитö гражданалы, кодъяс прöстмöны уджалысь лыд либö штат чинтöм вöсна Коми Республикаын из шом промышленносьт организацияясын, кöні 2007 воын заводитöма мынтысьны вермытöмлун (банкротство) кузя удж, социальнöй отсöг сетан мераяс.
1 статья. Гражданалы, кодъясöс индöм ногöн пасйöма оланін серти  Коми Республика мутасын, кодъяс пырисны удж вылö 2007 вося январ 1 лунысь эз сёрджык да кодъясöс прöстмöдöма 2007 воын уджалысь лыд либö штат чинтöм вöсна Коми Республикаын из шом промышленносьт организацияясын, кöні 2007 воын заводитöма мынтысьны вермытöмлун (банкротство) кузя удж, да кодъяс эз босьтны Россия Федерацияса правовöй актъясöн артыштöм социальнöй отсöг кузя правовöй гарантияяс (водзö – прöстмöм уджалысьяс), сетсьö татшöм социальнöй отсöг:

1) видзтöм отпускысь удж вылысь петігöн мынтан сьöм да компенсация (бюджетысь öтдор фондъясö лöсялана содтöдъясöн), мый артыштöма Россия Федерацияса законодательствоöн;

2) Россия Федерацияса законодательствоöн индöм мында да урчитöм условиеяс серти уджалан кадколаст дырйи тöлысся шöркодь удждон;
3) прöстмöм  уджалысьяслы, кодъяслöн прöстман лун кежлö тайö организацияясын уджалан стажыс 5 воысь абу этшаджык да  кодъяслöн эм Россия Федерацияса законодательство серти пенсияöн могмöдöм вылö право, из шом перъян (переработайтан) организацияясын быд уджалан воысь тöлысся шöркодь удждонысь 15 прöчент мында öтпырся пособие;
4) прöстмöм уджалысьясöн (налöн семьяö пырысьясöн) выль олан местаö мöд местносьтö вуджöм вылö збыль рöскод, а сідзжö кöлуй нуöмысь мынтöм (семья вылö 5 тоннаысь абу унджык);
5) прöстмöм уджалысьяслы, кодъяслöн Россия Федерацияса законодательство серти эм пенсия босьтöм вылö право да из шом перъян (переработайтан) организацияясын, аварияысь мездан юкöнъяслöн военизируйтöм подразделениеясын, шахта стрöитан организацияясын 10 воысь абу этшаджык уджалан стаж, Коми Республикаса Правительствоöн уполномочитöм Коми Республикаса олöмö пöртысь власьт органöн тайö уджалысьясöс содтöд пенсияöн могмöдысь специализируйтöм организацияяскöд  пенсия кузя сёрнитчöм серти содтöд пенсия (абу государственнöй пенсияяс). Тайö пунктын индöм йöзлы содтöд пенсия вылö пенсия взнос ыдждасö индысь методикаыс урчитсьö Коми Республикаса Правительствоöн.
2 статья. Тайö Оланпасöн урчитöм рöскод, мый йитчöма социальнöй отсöг сетöмкöд, банк услугаяс  вайöмкöд, ыстöмкöд, мынтöмкöд, сьöмöн могмöдсьö Коми Республикаса республиканскöй бюджет тшöт весьтö лöсялана финансöвöй во вылö.

3 статья. Социальнöй отсöг сетан пöрадок да условиеяс, мый урчитöма тайö Оланпасöн, индыссьöны Коми Республикаса Правительствоöн. 
4 статья. Тайö Оланпасыс вынсялö сійöс официальнöя йöзöдан лунсянь да вына 2008 вося декабр 31 лунöдз.
Коми Республикаса Юралысь                                                           В.А. Торлопов

55-РЗ №
Комиöдіс   Афанасьева Е.Е.

2 632 пас

